
Նկ.1. ԽԵԿ ականջախեցու աճառային գալարը (helix cartilage auri­
culare) ունի երեք ճյուղավորում ՝ 1. Ականջախեցու ստորին կողմ­
նային զոլք (crust helicis lateralis anterior); 2. Ականջախեցու միջնային 
(մեդիալ) զոլք (crus helicis medialis), որը հանդես է գալիս որպես 
ականջախեցու աճառային գալարի առանցք՝ (spina helicis auricularis); 
3. Ականջախեցու վերին կողմնային զոլք (crust helicis lateralis pos­
terior): 

Նկարում կանաչ հորիզոնական գծերով պատկերված են ական­
ջախեցու աճառային զոլավորումները: Ականջապիտակը ամ­
րացվում է ականջախեցու ստորին կողմնային (crust helicis lateralis 
anterior) և միջնային (crus helicis medialis) զոլքերի մեջտեղում (1, 2):

Նկ. 2. Ականջախեցու ներքին մակերեսը (faceies auricularis internum) 
գծանշում ենք երկու ուղղահայաց գծերով՝ բաժանելով այն 3 
հավասար հատվածների, ապա ընտրում մեջտեղի հատվածը:

?Ինչպե՞ս ճիշտ ընտրել 
այն հատվածը, 

որտեղ պետք է կատարել 
համարակալում.

Նկ. 3. Կարմիր գույնով նշմարված է այն հատվածը, որտեղ պետք 
է կատարել ականջապիտակի դակում: Ականջապիտակը այս 
հատվածում կլինի լավ տեսանելի, չի վնասի արյունատար անոթ­
ները և նյարդերը: 

ԱԿԱՆՋԱՊԻՏԱԿԻ ՆԱԽԱՊԱՐՏԱՍՏՈՒՄ.

Քայլ 1. Ախտահանել 70% բժշկական սպիրտով դակիչ և ական­
ջապիտակը.

 

Քայլ 2. Ականջապիտակի առջևի հատվածը ամրացնել դակիչի 
ասեղին: Սեղմել այն, որպեսզի համոզվեք, որ ականջապիտակը 
ամրացված է ասեղին: Այն հատվածը որտեղ ամրացրել էինք 
ականջապիտակի առջևի հատվածը ախտահանել 70% բժշկա­
կան սպիրտով, վրան քսել վազելին կամ հականեխիչ քսուկ՝ 
օրինակ՝ լևոմիկոլ)

Քայլ 3. Բորբոքումնեից խուսափելու համար ախտահանել 
ականջի ներսի և դրսի մակերեսները և մշակել 70% բժշկական 
սպիրտով: Ընտրել մեջտեղի հատվածը և կատարել դակում.
 

Քայլ 4. Պտտել ականջապիտակը՝ համոզվեու որ այն ամուր ամ­
րացված է:

 

Քայլ 5. Ստուգել ականջապիտակի հետին հատվածի ամրությունը:

Քայլ 6. Կրկնել գործողությունները մյուս ականջի վրա՝ նախորոք 
ախտահանելով դակիչը և ականջապիտակները: 






